Guk analizatutako testu honek, “ Acurssio” izena dauka. Izan ere, Acurssiok idatzitako Magna Glossaren zati bat da. Acurssio XIII.mendeko italiar jurista zen . Pentsatzen da 1182an jaio zela Florentzian.  Boloniako irakaslea izan zen hasiera batean, baina gero epaile bezala aritu zen. Berak, Magna Glossa egin zuen, aurreko juristen glosa kolekzio zabala zena eta XIII. mendean amaitu zuen. Hau, Zuzenbidea irakasteko iturri bat izan zen. Honez gain, bere semea ere irakasle izan zen Ingalaterran. Amaitzeko, 1260an hil zen Bolonian. 
Aurreko glosagileei denbora asko kostatu zitzaien Corpus Iuris Civilisaren atal ezberdinak irakurtzea eta ulertzea, azken batean, haien zeregina, testuak berrezkuratzea eta ulertzea zen.Glosa ezberdinak zeuden, batzuk motzak ziren eta beste batzuk, luzeagoak. Gainera, glosatzaileak, zuzenbide Feudala eta zuzenbide Lonbardoa oso ondo ezagutzen zuten. Hasieran, glosatzaileak ez ziren kritikoak izan, haien zeregina, jartzen zuena beste modu batean jartzea zen, hau da, modu ulergarriago batean. Baina geroago, kritikoagoak izan ziren. Obra hau ulertzea zailagoa da, bananduta dagoen moduagatik: Digestoa (3 atal), Codex (lehenengo 9 liburuak), Volumen (3 liburu), Libri Feudorum eta Instituciones. 
	476.urtean Erromatar Inperioaren  suntsiketa eman ondoren, alemanek Europar mendebaldeko hainbat hiri bereganatu zituzten. Ondorioz, Erromatar Zuzenbide klasikoa desagertu zen, zuzenbide arrunta indartuz. Hala ere, Ekialdeko Inperio erromatarrean, zuzenbide tradizio kultuak askoz hobeto mantendu ziren, izan ere, aztertze lanean jarraitu zuten eskola juridikoak. Honi esker, Justinianok bere Corpus Iuris Civilis bilduma lana burutu 533.nean. Ondoren, Lehen Erdi Aroko garaian, Zuzenbide Erromatarraren ezagutza ahuldu zen eta Zuzenbide justiniandarrari buruzko arrastoa erabat galdu zen, nahiz eta, monasterio, katedral, eliza… liburuak gelditu. Hainbat urtetan zehar desagertuta egon arren, geroago,  Boloniako hainbat ikaslek aurkitu zuten, Zuzenbide Erromatar klasikoari pizkundea emanez. Honela, Bolonia Europako mendebaldeko zuzenbidea irakasteko nukleo garrantzitsua bilakatu zen. Testuak berreskuratzeko azterketa lan sakon eta luzea egin behar zuten. Lan hau Irneriok hasi zuen 1140ean. Horretarako, alde batetik, glosa gramatikala egin zuten, hau da, testua hitzez hitz aztertuz, testuaren alboetan iruzkinak ezarriz. Bestetik, testuen egitura orokorra ere ulertu nahi zuten: legeen arteko erlazioen kontraesanak, kasuak eta arazoak planteatu, ondorio orokorrak atera … esaldi laburretan adieraziz. Beraz, ez zen lan analitiko soil bat izan, sintesia ere begiratu zuten.	 
Hainbat pertsona lanean aritu arren, Accursiok amaitu zuen 1240an eta garaikideek lana autoritate osokotzat hartu zuten. Lan astuna eta bikaina izan zen, 96.000 glosa inguruz osatuta. Liburuen zirkulazioari esker, Zuzenbide europarra toki guztietara hedatu zen, garrantzi handia emanez. Beraz, XII. mendean Accursioren Glosak nagusitasun handia hartu zuen. Ondoren hainbat komentario egin ziren baina hauek beste ikuspuntu  batekin egin ziren Corpus Iuris Civilis eta Magna Glossa oinarri bezala erabiliz. Komentariogile nagusiena Bartolo izan zen 1350ean.
Testua analizatu aurretik, jakin beharra dago bi epai mota bereizten direla. Alde batetik, kontentziosoa daukagu. Sententzia batean bi pertsona inplikatuak daudenean, hau da, A eta B daudenean, bata bestearen aurka eginez. Boluntarioan aldiz, pertsona bakarra dago eta norberak eskatzen du boluntarioki, inor gehiago kaltetua izan gabe. Hala ere, epai boluntarioa kontentziosoan bihur daiteke. Izan ere, gerta daiteke boluntarioki egina den arren hirugarren bat (tertium) kaltetua izatea eta auzi kontentzioso bat sortzea.

HITZ ESANGURATSUAK:
· “Vasconia” , XII.mendeko Akitaniko dukerriaren barneko alor euskalduna da. Baionatik Pirineotara euskaldunak zeuden eta beraien hizkuntzagatik bereizten ziren. Baskoiak esatean, erromatar garaiko baskoiekin nahasteko arriskua dago, horregatik, “euskaldun” hitza erabiltzea gomendatzen zaigu.  Accursiok bere glosan hauek aipatzen ditu. Adibidez, Erdi Aroan idatzitako “summa” juridiko garrantzitsuenetako batean euskaldunak aipatzen dira arazo zehatz baten eredu bezala: jurisdikzioa eta bere delegazioa. Hasteko jakin beharra dago, XIII. Mendean Europar Mundu juridikoan, baskoiak jartzen dira erregearen gobernadorearen agintea ukatzekoaren eredu bezala.
· Jurisdikzio kontentziosoa: jurizdikzio mota hau, zuzenbide administratiboa ezagutarazteko erabiltzen da. 
· “ De officio praefecti urbi”:
· Basconia:garai hartako euskaldunak
· “ De iustitia et iure”: justiziazko eta zuzenbidezkoa.


	Aztertu beharreko testu hau, Accursiok idatzitako Magna Glossaren zati bat da, euskaldunoi erreferentzia egiten diguna.
Zein Baskoniari buruz hitz egiten du Accursiok?
Bereizi daitekeen bakarra Behe Nafarroa da. Antso Jakitunak, bere aitarengan (Garcia Ramirez) Nafarroako lurra jaso zuen, oso ahul zegoen, horregatik, bere boterea honetan zentratu zuen, hau da, baskoiak, nekez Behe Nafarroako biztanleak izan behar ziren.
Beste lurraldeak: Souleko herrialdea (Zuberoa). 
Jakin beharra dago, Enrique IIak Baskoniako dukerria eskuratu zuela, Leonorrekin ezkontzeagatik.
Glosaren arabera, eztabaida bat hasi zen Burdeoseko erregea Ingalaterrara joan zenean eta Eduardo gobernadore bezala jarri zenean. Horregatik, lehen esan dugun bezala, Accursiok baskoiei erreferentzia egiten die, baskoiak esaten zutelako erregea Baskonian egon behar zela bertan agintzeko, ez Ingalaterran. Horregatik, Accursiok arazo honi irtenbide bat emateko esan zuen, Ingalaterrako Enrique IIa bere ordezkari bat ustea, bera agintzeko. Baina ordezkari hori baskoia izatea eta baskoien ohiturak jarraitzea, modu honetan bi aldeak pozik egoteko. Honi jurizdikzio delegazioa deitzen zaio, hau da, jurizdikzioa duen pertsona batek, beste pertsona baten gainean ustea. 

	Magna Glossa Corpus Iuris Civilisen komentario bat da. Beraz,  testu mota jurisdikzio doktrinala da
Jurisdikzioa latinez, Iuris dictio, hau da, zuzenbidea esan.

SINTESIA	
Glosa honetan adierazten da Probintziako Gobernadoreak, bera probintziatik kanpo dagoenean, zerbait egitea nahi bazuen delegatu (ordezkari) batek egin behar zuela. Beraz, bere “inperium”etik kanpo egoteak ez du suposatzen hori galduko duenik. Hala ere, baskoien arabera, handik kanpo dagoenean ez daude haren menpe, hau da, ez daude Ingalaterraren esanetan. Baina erratuta daude, izan ere, kanpoan egon arren, hark gobernadore izaten jarraituko du.  Beraz, kanpoan dagoenean ere, bere boterea erabil dezake eta are gehiago,  hori egiteko beharra dauka. Erregeak, berak ematen ez badu, berarengandik jurisdikzioa jasotako ordezkari batek epaiak eman ditzake probintzia barnean.
Laburbilduz, garai hartan gatazka handiak egon ziren erregearen boterearen inguruan. Batzuk, esaten zuten erregea lurraldean ez bazegoen ezin zuela gobernatu hau da, nazioan bertan egon behar zuela bere boterea ezartzeko. Beste batzuk aldiz, nahiz eta erregea nazioan bertan ez egon gobernatzeko aukera zeukala esaten zuten. Accursioak gatazka hauek konpotzeko soluzio oso interesgarria eman zuen. Erregeak edozein tokian zegoela bere boterea erabiltzeko aukera zeukan, hori bai, delegatu bat jartzea proposatu zuen. Honek, nazioaren ohiturak (mores maiorum) eta kodeak erabili behar zituen oinarri bezala. Hau azaltzeko baskoien adibidea erabili zuen.

BALORAZIOA:
Testu hau, oso garrantzitsua izan da euskaldunentzako. Izan ere, Corpus Iuris Civilisen Magna Glossaren zati bat da. Egia da, 96.000 glosa izan zirela, baina, haietako batek euskaldunoi erreferentzia egitea ohore handia da. Izan ere, hau Bolonian egin zen arren, oso zabaldua izan zen Europako Mendebaldean zehar eta Zuzenbide Erromatarraren iturri nagusia zen. Izan ere, glosagileek egindako iruzkinek lege balioa izateko aukera zuten lege iturri urria baitzegoen garai hartan. Beraz, jurisprudentzia baten aurrean gaudela esan daiteke. Honek suposatzen du, glosa hau, egin zenetik garrantzitsua zenez, oso irakurria izan zela bai ikasle, bai irakasleengandik . Beraz, hainbat pertsonak irakurri ahal izan zuten zertxobait euskaldunei buruz. Gainera, esan beharra dago, gaur arte heldu dela, eta gaur egun ere, unibertsitateetan testu hau erabiltzen eta lantzen dela.

